Nafarroako Parlamentuko Mahaiak, 2009ko maiatzaren 25ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Patxi Telletxea Ezkurra jaunak aurkeztutako gaurkotasun handiko galdera, Uxueko eliza-gotorlekua​ zaharberritzean aurkituriko aztarnei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2009ko maiatzaren 25ean

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari Patxi Telletxea Ezkurrak, Legebiltzarreko Erregelamenduaren babesean, honako gaurkotasun handiko galdera aurkeztu du, maiatzaren 28rako eta 29rako deitutako Osoko Bilkurarako, Nafarroako Gobernuko Vianako Printzea Erakundea-Kultura eta Turismo Departamentuko kontseilariak ahoz erantzun dezan:

2009ko otsailaren 16an kontratatu ziren Uxueko eliza-gotorlekuaren barrua zaharberritzeko proiektuari dagozkion lanak (6. fasea), 829.737,23 euroko aurrekontuarekin.

Egin beharreko jardueren artean, hauek dira aipagarrienak:

Burualde erromanikoan, presbiterioa birmoldatzea, gaur egungo liturgiara egokitzeko; Portland zementuzko juntadurak pikatzea eta kare-morteroz estaltzea; zoru bero-emaile bidezko berokuntzaren aurre-instalazioa, jarraipen arkeologikoa eta lauzatzea; argiztapena, megafonia, alarmak eta liturgiarako altzariak.

Nabe gotikoan, elizaren mailak berdindu nahi dira –lanak hasi baino lehen lau maila daude (burualdea, nabea, koru-azpia eta atea) eta bira murriztu nahi dira (burualdea eta nabea) eta atearen maila mantendu nahi da. Eskailerak eta barandak kentzeak ahalbidetuko du tenplu barruko espazioaz hobeto goza ahal izatea; izan ere, berdindu ondoren ez du oztopo arkitektonikorik izanen. Zoru bero-emaile bidezko berokuntzaren aurre-instalazioa eta lauzatzea. Portland zementuzko juntadurak kendu eta paramentuak garbituko dira.

Elizatariko lauzak kendu eta zorua jaitsiko da, jarraipen arkeologikoa eginez, abade-etxera doazen berogailuaren ur-hodiak jartzeko. Galdara-gela abade-etxean jarriko da.

Galderaren testua

Jakinda aztarna prerromanikoak agertu direla eliza-gotorlekuaren zoruaren azpian, zeintzuk dira aurkitutako aztarnak eta zer egiten ari da horiekin gaur egun? Zer erabaki du Departamentuak aurkikuntza horri dagokionez?

Iruñean, 2009ko maiatzaren 21ean

Foru parlamentaria: Patxi Telletxea Ezkurra

